
Reykjavík 9. september 2019 
 
 
Vísað er í erindi fjármála- og efnahagsráðuneytis frá 4. júlí sl. þar sem óskað er eftir ábendingum og/eða 
tillögum frá hagsmunaaðilum til að styðja við vinnu starfshóps ráðuneytisins um skattalegt umhverfi þriðja 
geirans. 
 
Íþróttahreyfingin gegnir mikilvægu uppeldis- og forvarnarstarfi í þágu almannaheilla. Hreyfingin er aðallega 
borin uppi af sjálfboðaliðum sem vinna mikið og óeigingjarnt starf.  
 
Rekstrarumhverfi íþróttafélaga er erfitt og ótryggt þar sem stór hluti af tekjum hreyfingarinnar kemur frá 
styrktaraðilum á einn eða annan hátt. Það er því á ábyrgð sjálfboðaliðanna á hverjum tíma fyrir sig að herja á 
einstaklinga og/eða  fyrirtæki með styrkveitingar.  Breytingar á löggjöfinni í þá veru að það sé hvetjandi að 
styðja við bakið á jafn mikilvægri samfélagslegri starfsemi og íþróttahreyfingin sinnir, myndi bæta 
rekstrarumhverfið og byggja tryggari grunn fyrir starfsemina, í þágu almennings. 
 
Tillögur sem efla rekstrarumhverfi íþróttafélaga  

- Skattafrádráttur til aðila sem veita gjafir til þriðja geirans 
o Einstaklingar utan atvinnurekstrar sem styrkja  starfsemi sem fellur undir þriðja geirann með 

fjárframlögum njóti skattafrádráttar sem samsvarar upphæð gjafar.  
o Lögaðilar sem styrkja starfsemi sem fellur undir þriðja geirann með fjárframlögum njóti 

skattafrádráttar sem samsvarar upphæð gjafar, en þó með skilgreindu þaki (hámarki sem 
miðast við fjárhæð, fjölda ára eða hlutfall af skattgreiðslum). Gjafir myndi ekki rekstartap. 

 
- Þriðji geirinn njóti fullrar undanþágu frá fjármagnstekjuskatti og erfðafjárskatti.  

 
- Endurgreiðsla á virðisaukaskatti  

o Þriðji geirinn eigi rétt á endurgreiðslu virðisaukaskatts á aðkeypta þjónustu.  
o Þriðji geirinn eigi rétt á endurgreiðslu virðisaukaskatts vegna byggingarframkvæmda og 

viðhalds mannvirkja. 
 

Í ofangreindum tillögum er vitaskuld gert ráð fyrir að sú starfsemi þriðja geirans sem nýtur fjárframlaga eða 
undanþága frá skattgreiðslum sé skilgreind með lögum eða öðrum reglum sem starfsemi í almannaþágu, sé á 
hendi aðila sem getur þegið gjafir og sé á skýran máta aðgreind annarskonar starfsemi eða rekstri.  
 
Það er von þeirra aðila sem starfa innan íþróttahreyfingarinnar að vinna starfshópsins muni skila 
niðurstöðum sem efla starf íþróttahreyfingarinnar.   
Íþrótta- og Ólympíusamband Íslands óskar eftir því að fá að vera með í ráðum á seinni stigum málsins. 

